
СҚУ-дің журналистика кафедрасының меңгерушісі, доцент:
Ғасыр шежіресі
- Қызылжардағы исі қазақ жұрты “қарашаңырақ" деп құрметтейтін " Soltustik Qаzagstan" газеті бүгінгі күні 100 жылдық белеске жетіп отыр. Осыған орай Манаш Қозыбаев атындағы Солтүстік Қазақстан университетінің ұйымдастыруымен ха- лықаралық конференция өтті. Еліміздің түкпір-түкпірінен келген алаштанушы ғалымдар ұлттық басылымның терең тарихына тоқталып, зерделі ой, салиқалы сөз айтты. Олар өз сөздерінде облыстық газет жұртшылыққа жаңалықты жеткізумен ғана айналысып қоймай, қай кезде де ұлттың мүддесін көздегенің қазақтың шын жанашыры болғанын дәттеді. Қазақтың небір асыл азаматтары іргесін қалаған “Soltustik Qаzagstan" газетіне университеттің журналистика кафедрасы 14 жылдан бері мамандар даярлауда. Бүгінгі күні біздің түлектеріміз ұлттық басылымда табысты қызмет атқарып жатқанын мақтан тұтамыз. Атап айтар болсақ, газеттің бас редакторы Ербақыт Амантайұлы, жауапты хатшы Жадыра Есенгелді, бөлім басшылары Арайлым Бейсенбаева, Қанат Атаманов, Гүлбике Кубенова журналистика мамандығын университет ұстаздарынан меңгеріп, басылымның белді қызметкерлеріне айналды. Алдағы уақытта да біздің түлектеріміз облыстағы жалғыз қазақ басылымының шашбауын көтереріне сенімдіміз.

